
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৮
বন-ফুল





ওইরে কুমারী উষা বিলােল চরণে

উঁকি মারি পূর্ব্বাশার সুবর্ণ তােরণে—

রক্তিম অধর খানি হাসিতে ছাইয়া

সিঁদূর প্রকৃতি ভালে দিল পরাইয়া


এখনো কমলা বালা ঘাের অচেতন

কমলা কপোল চুমে তরুণ কিরণ।

গণিছে কুন্তল গুলি প্রভাতের বায়

চরণে তটিনী বালা তরঙ্গ দুলায়।


কপোলে, আঁখির পাতে পড়েছে শিশির

নিস্তেজ সুবর্ণ করে পিতেছে মিহির।

শিথিল অঞ্চল খানি লোয়ে উর্মিমালা

কতকি—কতকি কোরে করিতেছে খেলা


ক্রমশঃ বালিকা ওই পাইছে চেতন!

ক্রমশঃ বালিকা ওই মেলিছে নয়ন!

বক্ষোদেশ আবরিয়া অঞ্চল বসনে

নেহারিল চারিদিক বিস্মিত নয়নে


ভস্মরাশি সমাকুল শ্মশান প্রদেশ।
মলিন কমলা ছাড়া সেদিকে নেহারি

